
За три неделе пребывания в Республике Саха (Яку-
тия) и других сибирских регионах Владимир провел 33 
сольных выступления. Это были благотворительные 
концерты в домах инвалидов, профилакториях, а 
также на площадях городов Якутска и Тайшета. 

В России Якубович находился по приглашению 
христианской церкви “Благословение”.

Одной из точек, куда довелось попасть, был поселок 
Батагай Верхоянского района, где, как известно, 
находится Полюс холода. Там с успехом прошли три 
выступления.   

Еще одно характерное для нашего восточного 
соседа место – поселок Таастаах, к которому не ведет 
ни одна дорога. 

- Пришлось 150 километров добираться по бездо-
рожью на джипе. После этого оценил наши дороги, 
которые принято ругать. Но после знакомства с 
якутскими условиями этого делать не хочется, - рас-
сказывает Владимир.

В ходе турне музыканту довелось поучаствовать и в 
акции по пропаганде здорового образа жизни, когда 
на средства, заработанные в ходе благотворительно-
го концерта, был приобретен спортивный инвентарь 
для туберкулезной больницы. Как обычно, уделил он 
внимание и борьбе с наркотиками. Для активиста 
общественного объединения “Матери против нарко-
тиков” не впервые выступать перед заключенными. 
В поселке Базой Иркутской области зрительницами 
Владимира были женщины, оказавшиеся за решеткой 
по причине употребления или торговли “дурью”.

В своих выступлениях не забывал Якубович и о 
пропаганде христианских ценностей:

- В Якутии процветает шаманство, люди суе-
верные, верования зачастую перемешаны так, 
что трудно понять, какому Богу человек молится. 

Поэтому работы по духовному просвещению там 
– хоть отбавляй.

Всего же, как подсчитал Владимир, он провел толь-
ко в самолетах 24 часа, “намотав” при этом около 20 
000 километров. Да и маршрут Горки-Москва-Якутск-
Батагай-Иркутск-Тайшет-Красноярск-Москва-Горки 
впечатляет.

Якубович добрался до Якутска
ГОРЕЦКИЙ МУЗЫК АНТ И ОБЩЕСТВЕННЫЙ ДЕЯТЕЛЬ ПРЕОДОЛЕЛ НА 
ПРОСТОРА Х СИБИРИ БОЛЕЕ ДВА ДЦ АТИ ТЫСЯЧ КИЛОМЕТРОВ

И это еще не все.

Дает все больше плодов и работа, которую горецкий 
музыкант ведет в качестве преподавателя. Недавно его 
ученик, семнадцатилетний Олег Воронов, занял второе 
место на областном телеконкурсе “Лестница в небо”, 
который транслирует по пятницам телеканал “ЛАД”.

Иван МОРОЗОВ

Одевать Якубовичей в национальные костюмы 
— добрая российская традиция

БЛАГОТВОРИТЕ ЛЬНОС ТЬ

12 чалавек, якіх затрымалі падчас 
моладзевай акцыі супраць адмены 
ільготаў, адпушчаныя з пастарунку 
Ленінскай управы ўнутраных спраў 
Магілёва. На ўсіх затрыманых 
міліцыянты склалі пратаколы 
апытаньня. У зьняволеньні 
актывісты прабылі больш за дзьве 
гадзіны.

Сярод затрыманых было трое 
непаўналетніх, а таксама Крысьціна 
Шацікава, Сяргей Гіркін, Тацяна 
Буланава ды трое журналістаў Ган-
на Ільіна, Андрэй Дзьвігун ды Ігар 
Барысаў. 

Са слоў актывістаў, іх затрымалі, 
каб перапыніць акцыю пратэсту і не 
дазволіць да яе далучыцца большай 
колькасьці моладзі. 

У акцыі пратэсту ўзялі ўдзел больш 
за пяцьдзесят чалавек. Яна праход-
зіла на плошчы Зорак, непадалёк ад 
будынку гарвыканкаму. Удзельнікі 
зьбіралі подпісы супраць адмены 
ільготаў ды раздавалі незалежныя 
выданьні. 

За ўдзельнікамі акцыі акрамя 
міліцыянтаў сачылі выкладчыкі ма-
гілёўскіх ВНУ, у тым ліку і намесьнік 
дэкана па ідэалягічнай рабоце Ма-
гілёўскага дзяржаўнага ўнівэрсытэту 
Дзьмітры Рагаўцоў.

Радыё Свабода

МАГІЛЁ Ў: 
ЗАТРЫМАНЫЯ 
ЎДЗЕЛЬНІКІ  АКЦЫІ 
СУПРАЦЬ А ДМЕНЫ 
ІЛЬГОТАЎ НА ВОЛІ

Сёньня на судовым паседжаньні ў 
Наваполацку прынятае рашэньне аб 
умоўна-датэрміновым вызваленьні 
палітыка Паўла Севярынца “за 
прыкладныя паводзіны”.

Нагадаем, што ў жніўні 2005 году 
Павал Севярынец быў асуджаны на 
два гады абмежаваньня волі “за 
арганізацыю вулічных дэманстрацый 
пратэсту супраць фальсыфікацыі 
вынікаў выбараў і рэфэрэндуму 2004 
году”. Тэрмін зняволеньня мусіў скон-
чыцца 15 жніўня гэтага году. 

Пасьля суду Павал Севярянец 
заявіў Рацыі, што плянуе адразу ўклю-
чыцца ў працу: “Два гады адпачываў... 
Трэба працаваць”. 

23 траўня аб 11.00 на сядзібе 
Партыі БНФ ён мае намер правесьці 
прэсаваую канфэрэнцыю, прысьвеча-
ную ягонаму вызваленьню.

Радыё Рацыя

ПАВА Л СЕВЯРЫНЕЦ 
ВЫЗВА ЛЕНЫ

Палітвязень Павал Севярынец ска-
рыстаў чарговы адпачынак дзеля таго, 
каб скаардынаваць пазыцыю так званых 
“хімікаў” адносна Кангрэсу дэмакратыч-
ных сілаў і суду над “маладафронтаўцамі”. 
Павал Севярынец кажа, што нязгодны са 
стратэгіяй, якую падрыхтавалі ініцыятары 
форуму, і што зь ім салідарныя іншыя 
палітвязьні.

“Хімік” Павал Севярынец прыехаў да-
моў у адпачынак 16-га траўня, а вярнуцца 
ў вёску Малое Сітна, дзе ён адбывае па-
караньне, мусіць ў нядзелю 20-га. Павал 
кажа: усе чатыры дні на волі прысьвеціць 
Кангрэсу аб’яднаных дэмакратычных 
сілаў, прызначанага на 26-27 траўня, і су-
дам над актывістамі “Маладога фронту”. 

“Зараз перада мной сьпіс зь некалькіх 
дзясяткаў тэлефонаў. Тэлефаную ў асноў-

ным па “маладафронтаўцах”. Наступныя 
тры гадзіны займаюся абтэлефаноўвань-
нем, а пад вечар буду рыхтаваць тэзы да 
выступу на кангрэсе, які мяне папрасілі 
падрыхтаваць. Ён будзе тычыцца стратэгіі 
дзейнасьці аб’яднаных дэмакратычных 
сілаў. Той варыянт, які падрыхтаваны 
палітычнымі партыямі, мне здаецца 
бязвольным. Безумоўна, яму патрэбна 
моцная альтэрнатыва”. 

Вялікай памылкай апазыцыі Павал 
Севярынец лічыць як ранейшыя стаўкі 
на Захад ці Ўсход, так і сёньняшнія на 
супрацоўніцтва з рэжымам. На думку 
актывіста, абапірацца трэба на простае 
беларускае насельніцтва. “Калі людзі 
будуць адчуваць салідарнасьць, яны 
змогуць абараніць свае правы”, -- кажа 
Павал Севярынец. 

Другі “хімік”, вядомы сацыял-дэмакрат 
Мікалай Статкевіч таксама нязгодны са 
стратэгіяй “супрацоўніцтва з ўладай” і мя-
ркуе зьвярнуцца да ўдзельнікаў кангрэсу 
з асабістай прапановай. 

“Тая стратэгія, якая прапануецца, была 
распрацаваная ў кулюарах, яна ўзьнікла 
раптоўна ў сярэдзіне красавіка. Мы яе 
крытыкавалі, зрабілі аналіз і раздалі яго 
сябрам Палітрады, але тыя на крытыку не 
адрэагавалі. Таму мы мусілі распрацаваць 
альтэрнатыўную стратэгію. Спадзяемся, у 
нас будзе магчымасьць яе прэзэнтаваць. 
Мяркую, мы з Паўлам Севярынцам ды 
іншымі сябрамі Эўрапейскай кааліцыі 
зробім выступы. Калі ня будзе магчы-
масьці відэазапісу, нашы выступы проста 
зачытаюць”. 

Актывісты “Маладога фронту” ў гэтыя 

дні рыхтуюцца да судовых працэсаў над 
іх сябрамі, якіх будуць судзіць за ўдзел ў 
незарэгістраванай арганізацыі. Нагадаю, 
ў Менску 30-га траўня пачнуць судзіць 
Насту Палажанку, Зьмітра Хведарука, Ба-
рыса Гарэцкага, Алега Корбана, Аляксея 
Янушэўскага. Актывіст Артур Фінькевіч, 
які адбывае “хімію” ў Магілёве заўважыў: 
перасьлед супадае па часе зь іспытамі ў 
навучальных ўстановах. 

“Гэта робіцца дзеля таго, каб зьмен-
шыць падтрымку на працэсах”, -- мяркуе 
Артур Фінькевіч. 

У процівагу гэтым намерам актывісты 
плянуюць правесьці адмыслова падрых-
таваныя прэсавыя канфэрэнцыі ў розных 
гарадох Беларусі. 

Алег Грузьдзіловіч

ПА ЛІТВЯЗЬНІ  РЫХ Т УЮЦЬ Д ЛЯ К АНГРЭСУ А ЛЬТЭРНАТЫЎНУЮ СТРАТЭГІЮ

Именно такая мысль возни-
кает, когда оцениваешь пос-
ледние заявления наших вы-
сших госчиновников по итогам 
визита в Беларусь президента 
Ирана Ахмадиниджада. В самом 
деле, это большая по площади 
(в восемь раз больше Белару-
си) и по населению (более 70 
миллионов жителей) страна. 
Однако мощной экономики пос-
ле длительной кровавой войны 
с Ираком в 80-е годы прошлого 
столетия там построить так и не 
удалось. Валовый внутренний 
продукт на одного жителя в 
Иране составляет 8400 долла-
ров, из которых почти полови-
ну обеспечила нефтегазовая 
отрасль. Этот уровень хотя и 
немного больше нашего, но не 
идет ни в какое сравнение с 
уровнем развитых стран. Для 
сравнения: Германия имеет 
ВВП около 30000 долларов на 
человека, Чехия – 18000, США 
– 42000, Эстония – 16000, 
Россия – 12000. А если учи-
тывать объемы сбережений и 
банковского капитала, то Иран 
и вообще – голытьба. Глав-
ное, что сегодня интересует в 
Иране белорусских стратегов, 
это – нефть. И это главная 
проблема наших, воспитанных 
в худших советских традициях 
материализма высших госу-
дарственных менеджеров. Ведь 
похоже, что наши правители не 
представляют себе, как можно 
заработать, не только что-
либо выкопав из земли, либо 
продав какой-нибудь трактор, 
или грузовик. Сегодня весь 
мир зарабатывает наибольшие 
прибыли, торгуя идеями, капи-
талами, изобретениями.

Но политика самоизоляции 
не позволяет нашей стране 
присоединяться к мировым 
течениям, в русле которых 
оборачиваются финансы и 
технологии, принося своим 
владельцам выгоду. Потому и 
остается нам дружить с такими 
“самоизгоями”, выбирая из них 
тех, кто побогаче на ресурсы (с 
близкой по духу, но не имеющей 
ископаемых Северной Кореей 
у нас почему-то дружба не 
складывается).

Заявленные нашими компа-
ниями планы добычи нефти в 
Иране на ближайшие годы – 1,5 
миллиона тонн – вызывают у 

экспертов большие сомнения, 
поскольку для добычи такого 
количества “черного золота” 
нужны вложения объемом не 
менее 2-3 миллиардов долла-
ров, которые окупаются только 
спустя 7-10 лет. Собственных 
денег на это Беларусь не име-
ет, а для Ирана, который уже 
выделил нефтяные месторож-
дения, еще и финансировать 
их разработку было бы сумас-
шествием.

В недрах правительства 
сразу же возникла идея раз-
рабатывать иранскую нефть за 
китайские деньги, т.е. – взять 
у Китая кредит! Помните, еще 
недавнюю “лихорадку” с обе-
щанными Китаем миллиарда-
ми? Сколько было шума после 
визита Александра Лукашенко 
в Китай, который, по словам на-
ших правителей, обещал едва 
ли не засыпать нас дружест-
венными миллиардами! А воз 
и ныне там. И причиной тому 
– не враждебность китайских 
коммунистов, а их образова-
тельный и интеллектуальный 
уровень. Дело в том, что в 
последние десятилетия сотни 
тысяч китайских студентов (в 
основном – дети партноменк-
латуры) учились в лучших ВУЗах 
Европы, Америки, Японии. И 
сегодняшняя китайская элита 
за ширмой коммунистической 
идеологии проводит в жизнь 
прагматический экономичес-
кий курс, который абсолютно 
не стыкуется с нашим, где все 
наоборот: ширма – либераль-
ная, а по сути – пещерный 
коммунизм. 

Поэтому, ощущая наступа-
ющие экономические про-
блемы, наши верхи сегодня 
лихорадочно ищут хоть какой-то 
выход (типа – “заграница нам 
поможет”). Но без разрешения 
“сверху” на реформы внутри 
страны, все эти усилия обре-
чены на провал. А те деньги, 
что мы сегодня теряем из-за 
самоизоляции, еще долго бу-
дут “бить” по нашим детям и 
внукам, которые недобрым 
словом вспомнят нынешнее 
бестолковое время.

И докуда эта дурость будет 
тянуться, и не стыдно ли нам бу-
дет смотреть в глаза потомкам, 
будет зависеть только от нас, 
уважаемые обыватели.

Новые друзья, 
или повезет ли 
битый небитого?

“Белтрансгаз” праданы. 
Хто наступны?

Эпапея з продажам 50% ак-
цыяў “Белтрансгазу” расейскаму 
манапалісту “Газпраму” нарэшце 
скончылася. У пятніцу вечарам 
бакі падпісалі пагадненьне аб 
перадачы да 2010 году паловы 
беларускіх актываў.

Кошт гэтай зьдзелкі — 2,5 
мільярды даляраў, якія расейскі 
канцэрн павінен часткамі пе-
ралічыць беларускаму боку за 
чатыры гады, пачынаючы з 2007-
га. У гэтым годзе Беларусь мусіць 
атрымаць ад “Газпраму” 625 
мільёнаў даляраў. Столькі каштуе 
12,5% пакету “Белтрансгазу”. Але 
рэальныя грошы беларускія улады 
наўрад ці пабачаць, бо запазыка 
за скарыстаны газ толькі за ча-
тыры месяцы склала каля 400 
мільёнаў даляраў. 

Сёньня падчас прэсавай кан-
фэрэнцыі віцэ-прэмьер Уладзімер 
Сямашка сказаў журналістам, 
што беларускі бок задаволены 
вынікамі перамоваў, якія йшлі 
цягам трох гадоў. Паводле віцэ-
прэмьера, гэта толькі першы 
крок па стварэньні сумеснага 
газатранспартнага беларуска-
расейскага прадпрыемства. 

Аналітыкі па-рознаму ацэньва-
юць вынікі перамоўнага працэсу. 
На думку эканамічнага аглядаль-
ніка штотыднёвіка “Беларусы й 
рынак” Тацяны Манёнак, бела-
рускі бок выявіў якасьці добрага 
перамоўшчыка. Афіцыйны Менск 
гандляваўся з Расеяй да апош-
няга. Крамлю нават прыйшлося 
дзеля таго, каб зварухнуць справу 
зь мёртвай кропкі, прыбегнуць 
да нафтагазавага шантажу. За 
тое й выгадалі беларусы нямала. 
Такіх спрыяльных умоваў продажу 
часткі газатранспартных актываў 
ня мела ніводная з краінаў былога 

Савецкага Саюзу, у якіх расейскі 
манапаліст выкупляў газавыя 
трубы. 

Манёнак:”Умовы, якія выган-
длявала Беларусь, вельмі вы-
годныя дзеля беларускага боку 
і, канечне, нявыгадныя дзеля 
Расеі. “Газпрам” адразу ж ставіў 
пытаньне мець калі не кантроль, 
то львіную долю акцыяў на пачат-
ку. Але ў выніку было падпісанае 
фьючэрзнае пагадненьне, рас-
цягнутае на чатыры гады. І вось 
цягам гэтага пэрыяду расейскі 
бок ня будзе мець магчымасьцяў 
карпаратыўнага кіраваньня ў 
сумесным прадпрыемстве”. 

Тацяна Манёнак адзначыла 
таксама, што разам зь вялікімі 
грашыма беларускі бок дамовіўся 
з “Газпрамам” пра больш эфэк-
тыўнае выкарыстоўваньне магут-
насьцяў сваёй газатранспартнай 
сыстэмы. Гэта таксама прынясе ў 
бюджэт дадатковыя прыбыткі. 

Манёнак: “І да таго ж трэба 
разумець, што такі даволі па-
зытыўны фон гэтых перамоваў 
дазволіў спадару Сямашку зра-
біць заяву, што, магчыма, зараз 
больш актыўна пойдуць перамовы 
па выдзяленьню Беларусі ста-
білізацыйнага крэдыту. І міністар 
фінансаў Расеі спадар Кудрын 
дзесьці за мяжою ўжо сказаў, 
што такія магчымасьці ёсьць, і, 
магчыма, Расея хуткім часам такі 
крэдыт Беларусі дасьць”. 

А вось былы кіраўнік На-
цыянальнага банку Беларусі 
Станіслаў Багданкевіч бачыць 
вынікі перамоваў з “Газпрамам” 
ня так аптымістычна. На ягоную 
думку, Беларусь, хоць і выган-
длявала дзеля сябе грашовую 
перавагу, але затое прайграла 
стратэгічна. 

Багданкевіч: “Вынікі прода-
жу “Белтрансгазу” асабіста я 
ацэньваю ня вельмі высока. 
Кошт за яго ўзялі высокі, але калі 
ўлады насамрэч непакоіліся пра 
незалежнасьць краіны, то павін-
ны былі акцыі “Белтрансгазу” 
прадаваць ня толькі Расеі, але й 
заходнім кампаніям. Калі б гэта 
было прадпрыемства з удзелам, 
напрыклад, і нямецкага, і расей-
скага, і беларускага капіталу, то 
гэта, на маю думку, было б стра-
тэгічна больш разумна”. 

Падчас прэс-канфэрэнцыі Ўлад-
зімер Сямашка таксама заявіў, 
што продаж акцыяў “Белтранс-
газу” — гэта першы сур’ёзны 
крок дзеля далейшага продажу 
акцыяў беларускіх прадпрыемс-
тваў на міжнародным рынку. 
Плянуецца, што ўжо да канца 
бягучага году акцыі шэрагу айчын-
ных прадпрыемстваў, у тым ліку й 
нафтахімічнага комплексу, будуць 
выстаўленыя на продаж. Тацяна 
Манёнак лічыць, што перш за ўсё 
з малатка пойдуць броварныя 
прадпрыемствы. 

Манёнак: “Калі магчыма, то 
гэта перш за ўсё нашыя бровар-
ныя прадпрыемствы. Яны ўжо 
падрыхтаваныя да продажу, і урад 
нават пагадзіўся з магчымась-
цю прыцягненьня ў гэтую галіну 
замежных інвэстыцыяў. І гэта не 
сакрэт”. 

Акрамя таго, на продаж могуць 
быць выстаўленыя цэмэнтавыя 
заводы, на якія дзяржава спад-
зяецца прыцягнуць замежныя 
інвэстыцыі. 

Эканаміст Міхась Залескі лічы-
ць, што маштабнай прыватызацыі 
ў гэтым годзе чакаць ня трэба, бо 
падрыхтоўка дзяржаўнай маё-
масьці да продажу — даволі скла-

даны працэс, на які патрэбныя і 
час, і грошы. 

Залескі: “Дзеля таго, каб гэта 
пачало працаваць, патрэбна, па 
першае, адпаведная заканадаў-
чая база па прыватызацыі. Яна 
ў свой час распрацоўвалася пры 
дапамозе міжнародных кансал-
тынгавых кампаніяў. Па-другое, 
трэба яшчэ падрыхтаваць гэтыя 
прадпрыемствы. А гэта вельмі ня 
проста. І на тое патрэбныя выдаткі. 
Можна, канечне, па-бальшавіцкі 
наўскідку іх узяць і прадаць. Але 
не варта гэта рабіць”. 

Станіслаў Багданкевіч увогуле 
ўпэўнены, что нічога сур’ёзнага, 
акрамя “Белтрансгазу”, бела-
рускія ўлады пакуль прадаваць 
не зьбіраюцца. Ён нагадаў, што 
тыдзень таму Лукашэнка падчас 
нарады зь кіраўніцтвам ураду 
падкрэсьліў, што дзяржава будзе 
трымаць курс на захаваньне буй-
ных стратэгічных прадпрыемстваў 
у сваіх руках. 

Багданкевіч: “Акрамя таго, у 
фінансавым пляне беларуская 
эканоміка не падштурхоўваецца 
да гэтага. Нафту мы атрымоў-
ваем па коштах на 100 даляраў 
таньней, чым яе сусьветная цана. 
Газ таксама. Таму, мне падаецца, 
да агульнай прыватызацыі няма 
пабуджальных матываў”. 

Трэба таксама не забывац-
ца на тое, што пасьля продажу 
паловы акцыяў “Белтрансгазу”, 
Расея стане больш лаяльнаю й 
па пытаньні выдзяленьня Бела-
русі стабілізацыйнага крэдыту. 
Гэта таксама дасьць кіраўніцтву 
краіны перадых і дазволіць ней-
кі час вырашаць эканамічныя 
праблемы бяз масавага продажу 
маёмасьці.

Кастусь Вансяцкі

РА ДЫЁ СВАБОД А

NGOК АНГРЭС

Д АПА МОГА

Днямі дэлегацыя валянтэраў 
сусьветнай арганізацыі “Чырвоны 
Крыж” з Італіі праінспэктавала 
хаду рамонтных работ у памяш-
каньнях гарадзкога сацыяльнага 
прытулку. Гэтыя работы фінансу-
юцца італьянцамі-дабрачынь-
нікамі. 

У складзе дэлегацыі з трох 
чалавек была старшыня Жаночага 
камітэта Чырвонага Крыжа Італіі, 
прэзыдэнт камітэту горада Крэма, 

Вольга Піцэці і двое валянтэраў 
Чырвонага Крыжа: Эрмана Кар-
ніці ды Анжэла Раймондзі. 

Замежныя дабрачыньнікі былі 
запрошаныя на сустрэчу ў адмініст-
рацыю Першамайскага раёна, на 
тэрыторыі якога знаходзіцца 
сацыяльны прытулак. Таксама 
адбыліся перамовы з Бабруйскай 
гарадзкой арганізацыяй Чырво-
нага Крыжа наконт пэрспэктываў 
далейшага супрацоўніцтва. 

Гэта ўжо трэці візыт валянтэ-
раў з горада Крэма ў Бабруйск. 
Наступным разам італьянцы пля-
нуюць прыехаць у верасьні, ужо з 
гуманітарным грузам. 

Сацыяльны прытулак у Бабруйс-
ку быў створаны ў 2003 годзе пры 
падтрымцы Беларускага Чырво-
нага Крыжа. За час існаваньня 
рэабілітацыю ў ім прайшлі 400 
чалавек. Фінансаваньне рамонт-
ных работ у сацыяльнай установе 

ўзяў на сябе з 2005 года італьянскі 
Чырвоны Крыж. 

Беларускі Чырвоны Крыж у 
мінулым годзе наогул адмовіўся ад 
далейшай падтрымкі прытулку. Ця-
пер там паводле плянаў адмініст-
рацыі разьмесьціцца аддзяленьне 
кругласуткавага знаходжаньня 
для грамадзян сталага ўзросту ды 
інвалідаў. 

Людміла Родзікава

Італьянскі “Чырвоны крыж” 
рамантуе прытулак у Бабруйску

У Бабруйску прайшоў першы зь пяці трэнінгаў для ініцыятываў, 
што працуюць у галіне ВІЧ/СНІД, зладжаны Хрысьціянскім дзіцячым 
Фондам і ды ГА “Маці супраць наркотыкаў”. 

Сярод удзельнікаў трэнінга былі псыхолягі, сацыяльныя работнікі, 
пэдагогі, мэдыкі, а таксама прадстаўнікі зацікаўленых грамадзкіх 
аб’яднаньняў. Прысутныя азнаёміліся з эпідэміялягічнай сытуацыяй 
і тэндэнцыямі разьвіцьця эпідэміі ў Рэспубліцы Беларусь і ў сьвеце. 
Важным пунктам трэнінгавай праграмы было абмеркаваньне споса-
баў бясьпечных паводзінаў і пытаньняў дыскрымінацыі ў адносінах 
да людзей, якія жывуць зь ВІЧ/СНІД. 

Авалоданьне базавай інфармацыяй на гэтую тэму падвысіць 
эфэктыўнасьць дзейнасьці,скіраванай на зьніжэньне тэмпаў 
распаўсюджваньня эпідэміі ВІЧ-інфэкцыі, – лічаць арганізатары 
трэнінга. 

На працягу бліжэйшых месяцаў пройдуць яшчэ некалькі падобных 
навучальных мерапрыемстваў. Адна з сустрэчаў будзе прысьвечаная 
такой важнай тэме, як “Жыцьцё зь ВІЧ/СНІД. Догляд ды падтрымка 
людзей, якія жывуць з ВІЧ”. Мяркуецца, што завяршальным стане 
трэнінг у падрыхтоўцы кансультантаў па пытаньнях ВІЧ/СНІД. 

Людміла Родзікава

Мацяркі супраць 
наркотыкаў і СНІДу

14 траўня зь цікавай творчай праграмай перад магілёўцамі вы-
ступілі госьці зь Віцебску: паэт і празаік Арцём Арашонак і акторка 
тэатру імя Якуба Коласа Валянціна Якубенка. Арганізавала сустрэчу 
магілёўская суполка Таварыства беларускай мовы. 

У аўтарскім выкананьні Арцёма Арашонка гучалі вершы Германа 
Гесэ. Валянціна Якубенка бліскуча чытала вершы, расказвала по-
казкі, іграла невялічкія ўрыўкі з п’есаў. А калі Валянціна сьпявала 
песьні, разам зь ёю сьпявалі і слухачы, якіх у залі было каля 40 
чалавек. 

Тацяна Барысік 

У МАГІЛЁВЕ ТБМ 
АРГАНІЗАВА ЛА СУС ТРЭЧУ ЗЬ 
БЕЛАРУСК АМОЎНЫМІ ТВОРЦ АМІ

Канцэрт панк-рок гуртоў адбыўся 19 траўня ў Магілёве, у ДК 
“Меціз”. Арганізавала імпрэзу музычная творчая суполка “Ка-
апэратыў “Панк-рок forever “Абармот”, якая дбае аб разьвіцьці 
панк-року ў горадзе. 

У канцэрце ўзяў удзел гурт “Дай дарогу” зь Берасьця і 9 магілёўскіх 
камандаў, у тым ліку гурты “Абармот”, “Тэхніка безь бясьпекі”, 
“Пластылін” ды іншыя. Для некаторых камандаў гэты выступ стаўся 
дэбютам. Паслухаць маладых музыкаў сабралося болей за 100 
магілёўцаў. 

Тацяна Барысік

ПАНК-РОК ПА-МАГІЛЁ ЎСК У

МАГІЛЁЦЫ 
ЎС Т УПІЛІСЯ ЗА 
А ЛЯКСАНДРА 
К АЗУЛІНА

У Дзень беларускай салідарнасьці 
са зьніклымі, палітычнымі зьняволе-
нымі і іхнымі сем’ямі ў Вярхоўны суд 
Беларусі з Магілёву была адпраўленая 
калектыўная пэтыцыя з хадайніцтвам 
аб адмене прысуду Маскоўскага раён-
нага суду г.Менска аб пазбаўленьні 
волі былога прэтэндэнта на прэзыдэ-
нта краіны Аляксандра Казуліна. 

Зварот, які падпісалі больш 50 
грамадзянаў (сярод іх – і прадстаўнікі 
дэмакратычных арганізацыяў ды 
аб’яднаньняў вобласьці), патрабуе 
ад вышэйшай судовай інстанцыі хут-
чэйшага перагляду несправядлівага 
прысуду старшыні Беларускай сацыял-
дэмакратычнай партыі (Грамада). 

Віктар Войт

ПА ЛІТЫК А

Для ўдзелу ў Кангрэсе 
дэмакратычных сілаў, які 
пройдзе ў Менску 26 – 27 
траўня, запрошаныя 273 VIP-
пэрсоны –вядомыя ў Беларусі 
асобы. Зь іх толькі былыя 
палітвязьні атрымаюць мандаты 
дэлегатаў форуму і права на 
галасаваньне. Усе астатнія 
VIP-пэрсоны будуць гасьцямі 
форуму. Як ставяцца былыя 
палітвязьні да вызначанай ім 
прывілеі?

Былыя палітвязьні Міхаіл Ма-
рыніч, Вячаслаў Сіўчык і Аляксей 
Шыдлоўскі, зь якімі я гаварыў 
учора ўвечары, пра запрашэньне 

іх на Кангрэс даведаліся ад мяне. 
І яшчэ адна рэч аб’яднала гэтыя 
размовы – кожны зь іх сказаў, што 
пакуль ня можа даць дакладнага 
адказу пра свой удзел у форуме. 
Чаму? 

Вячаслаў Сіўчык: “Вельмі нась-
цярожвае тое, што адбываецца 
цяпер. Кангрэсы разглядаюць 
толькі пэрсанальныя пытаньні”.

Вячаслаў Сіўчык тлумачыць 
сытуацыю так: 

“Кангрэс дэмакратычных сілаў 
быў створаны яшчэ ў асноўным 
высілкамі Генадзя Карпенкі. У тым 
першым варыянце самая галоўная 
ідэя – менавіта аб’яднаньне ўсіх 
людзей, якія выступаюць супраць 

дыктатуры, за дэмакратыю, за 
Беларусь. 

На жаль, вельмі насьцярож-
вае тое, што адбываецца цяпер. 
Апошнія кангрэсы часьцей за 
ўсё разглядаюць толькі пэрса-
нальныя пытаньні”. 

Аляксей Шыдлоўскі таксама 
пакуль што не вызначыўся: 

“Тое, што да палітвязьняў 
такім чынам ставяцца – гэта, 
в ідавочна,  станоўчая рыса. 
Лічу, што ў такім кірунку і трэба 
разьвіваць адносіны з пацяр-
пелымі. 

Пра тое, ці пайду я на Кангрэс 
і як буду галасаваць, не магу па-
куль што адказаць. У прынцыпе, 

я не зьбіраўся на Кангрэс. Ёсьць 
свае на тое меркаваньні”. 

Міхаіл Марыніч: “Калі гаварыць 
сумленна, то я ня бачу сэнсу ў 
гэтым Кангрэсе”.

Міхаіл Марыніч гаворыць, што ў 
яго яшчэ ёсьць час усё ўзважыць. 
Але пакуль што ён схіляецца да 
ігнараваньня Кангрэсу: 

“Калі гаварыць сумленна, то я 
ня бачу сэнсу ў гэтым Кангрэсе. 
Пакуль я не знаходжу ў парадку 
дня, што ёсьць шляхі вырашэньня 
галоўнай мэты – пазбаўленьня ад 
дыктатуры. Нават ня бачу, што ёсь-
ць намеры разгледзець зьмены ў 
выбарчае заканадаўства”. 

Уладзімер Глод

Некаторыя палітвязьні крытычна 
ставяцца да ўдзелу ў Кангрэсе

У Менску прайшоў сойм партыі БНФ і 
працягваецца чарговы зьезд Партыі ка-
муністаў. На абодвух форумах партыйцы 
дбалі пра ўмацаваньне сваіх фракцыяў 
на Кангрэсе, які пачнецца ў Менску 26 
траўня.

Сёньня ў Менску праходзіць чарговы 
зьезд Партыі камуністаў беларускай. У 
Палацу культуры менскага аўтазаводу 
сабраліся 223 дэлегаты з усіх рэгіёнаў 
Беларусі і 10 замежных гасьцей – з Фран-
цыі, Італіі, Даніі, Швэцыі, Чэхіі, Малдовы 
і іншых краінаў. Зьезд у апазыцыйных 
камуністаў звычайны, справаздачна-
выбарчы. Але нямала часу дэлегаты 
прысьвяцілі правядзеньню будучага 
Кангрэсу дэмакратычных сілаў. Гаврыць 
першы сакратар ПКБ Сяргей Калякін: 

С.Калякін: «Над гэтымі дакумэнтамі 
працавалі многія прадстаўнікі нашай 
партыі. Думаю, зьезд ухваліць падыход 
нашай партыі і кіраўніцтва да Кангрэсу».

«Частка справаздачнага дакладу была 
прысьвечана дакумэнтам Кангрэсу, стра-
тэгіі, малой Канстытуцыі, эканамічнай 
плятформе. Я ведаю, што над гэтымі да-
кумэнтамі працавалі многія прадстаўнікі 
нашай партыі. Думаю, зьезд ухваліць 
падыход нашай партыі і кіраўніцтва да 
Кангрэсу». 

Частка заўтрашняга пленуму Партыі 
камуністаў будзе прысьвечаная Кангрэсу. 
Будуць вызначаныя прадстаўнікі ў склад 
парітычнай рады Аб’яднаных дэмакра-
тычных сілаў, прэзыдыюму Кангрэсу, і 

сфармаваная фракцыя Партыі камуністаў 
на Кангрэсе. 

Фракцыю БНФ на Кангрэсе ачоліць 
В.Івашкевіч 

Пытаньні зьвязаныя з правядзеньнем 
Кангрэсу дэмакратычных сілаў сёньня 
вырашаў і сойм партыі БНФ. Гаворыць 
сакратар управы гэтай партыі Віктар 
Івашкевіч: 

В.Івашкевіч: «І галоўны пункт: дэлегаты 
Кангрэсу – сябры БНФ абавязаныя 
ўвайсьці ў фракцыю БНФ. Бо ёсьць роз-
ныя структуры, якія хочуць перацягнуць 
сябраў БНФ у свае фракцыі».

«Сойм прыняў палажэньне аб фракцыі 
БНФ, дзе рэглямэнтаваў дзейнасьць. 
І галоўны пункт: дэлегаты Кангрэсу 
– сябры БНФ абавязаныя ўвайсьці ў 

фракцыю БНФ. Калі яны ўвойдуць у іншыя 
фракцыі, ці ня ўвойдуць ні ў якую, то будзе 
пастаўленае пытаньне аб іх выключэньні 
з партыі. Бо ёсьць розныя структуры, якія 
хочуць перацягнуць сябраў БНФ у свае 
фракцыі». 

У палітычную раду дэмсілаў ад БНФ 
увойдуць старшыня партыі Вінцук Вя-
чорка, яго намесьнік Аляксей Янукевіч, 
а таксама Валянціна Сьвяцкая, Сяргей 
Мальчык і спадары Смолікаў ды Кас-
тусёў. 

Кіраўніком фракцыі БНФ на Кангрэсе 
дэмакратычных сілаў, які пачнецца ў 
менскім Палацу культуры аўтазаводу 26 
траўня, прызначаны Віктар Івашкевіч.

Альгерд Невяроўскі

Камуністы і БНФ рыхтуюцца да Кангрэсу 
дэмакратычных сілаў 

Падчас выданьня ужываюцца: беларуская (тарашкевіца), беларуская (наркомаўка) ды расейская мовы. Матар’ялы друкуюцца на мове аўтара. Палітычная й моўная цэнзура адсут-
нічае. Вітаюцца мастацкія творы, а таксама – журналісцкія матар’ялы на беларускай мове. Погляды аўтараў могуць не супадаць з пазыцыяй радакцыі. Радакцыя самастойна прымае 

рашэньні аб мэтазгоднасьці ўступленьня ў перапіску, а таксама аб разьмяшчэньні бясплатнай сацыяльнай раклямы

У Польшчы будуць цалкам 
адкрытыя архівы камуністыч-
ных спэцслужбаў – пра гэта 
заявіў прэм’ер-міністар гэтай 
краіны Яраслаў Качынські.

Дагэтуль кіруючая ў Польшчы 
партыя “Права і справядлі-
васьць” выказвалася супраць 
поўнага адкрыцьця архіваў ча-
соў ПНР, бо ў гэтых матэрыялах 
могуць знаходзіцца “зьвесткі 
асабістага характару”, якія 
маглі б пакрыўдзіць людзей, 
ніяк з працэсам люстрацыі не 
зьвязаных. 

Аднак пасьля таго, як Кансты-
туцыйны суд прызнаў, што новы 
“Закон аб люстрацыі” часткова 
не адпавядае Канстытуцыі, 
“Права і справядлівасьць” 
зьмяніла меркаваньне. 

“Калі толькі такое выйсьце 
з сытуацыі мае падтрымку, а 
Канстытуцыйны суд заняў вель-
мі радыкальную пазыцыю, дык 
трэба гэтай дарогай пайсьці”, 
– заявіў лідэр партыі, прэм’ер-

міністар Яраслаў Качынські. 
Я.Качыньскі: “Архівы трэба 

адкрыць такім чынам, каб там 
маглі працаваць гісторыкі, 
іначай люстрацыю правядуць 
сродкі масавай інфармацыі”.

Паводле ягоных словаў, 
“архівы трэба адкрыць такім 
чынам, каб там маглі праца-
ваць гісторыкі”, бо “іначай 
люстрацыю правядуць сродкі 
масавай інфармацыі”, якія 
будуць цікавіцца найперш 
знанымі асобамі. 

Дагэтуль у Польшчы люстра-
цыйныя заявы, дзе трэба было 
напісаць, супрацоўнічала дад-
зеная асоба са спэцслужбамі 
ці не, павінны былі падаваць 
перадусім дэпутаты, высо-
капастаўленыя дзяржаўныя 
чыноўнікі і кіраўнікі прадп-
рыемстваў, дзе большасьць 
акцыяў мае дзяржава.

Аляксей Дзікавіцкі

ПОЛЬШЧА: АРХІВЫ 
К АМУНІС ТЫЧНЫХ СПЭЦСЛУ ЖБАЎ 
А ДКРЫЮЦЬ Ц А ЛК АМ

РА ДЫЁ СВАБОД А

РА ДЫЁ СВАБОД А

Спадзяваньні грамадзкасьці, якая выступа-
ла за непрыняцьце закону аб адмене льготаў, 
ня спраўджваюцца. 23 траўня ў парлямэнце 
амаль аднагалосна прайшоў адпаведны 
законапраект.

У першым чытаньні за законапраект “Аб 
дзяржаўных сацыяльных ільготах, правах і 
гарантыях для асобных катэгорыяў грамад-
зянаў” прагаласавала 99 дэпутатаў, супраць 
– 2, у другім – 101 і адзін выступіў супраць. 
Пытаньне аб адмене льготаў неаднаразова 
абмяркоўвалася на вышэйшым узроўні. Днямі 
намесьніца кіраўніка прэзыдэнцкай адмініст-
рацыі Натальля Пяткевіч агучыла стаўленьне 
да гэтага пытаньня Аляксандра Лукашэнкі, які 
павінен падпісаць закон пасьля яго зацьвярд-
жэньня ў Савеце міністраў. 

Пяткевіч: “Трэба навесьці парадак зь ільго-
тамі ў краіне. Ня можа лічыцца нармальнай 
сытуацыя, калі практычна ўсё насельніцтва 
краіны зьяўляецца льготнікамі”. 

Не згадзілася з пазыцыяй большасьці дэ-
путатка Вольга Абрамава, якая галасавала ў 
гэты дзень супраць прыняцьця законапраекту, 
які пазбаўляе льготаў студэнтаў, пэнсыянэраў, 
ліквідатараў Чарнобыльскай катастрофы й 
малазабясьпечаныя сем’і. У сваім сёньняшнім 
выступе ў Палаце прадстаўнікоў дэпутатка 
падкрэсьліла, што льготы адмяняюцца дзеля 
эканоміі бюджэтных сродкаў. З гэтай сытуацыі, 
на яе меркаваньне, можна было б знайсьці 
куды больш разумнае выйсьце. 

Абрамава: “Схаваныя рэзэрвы для эканоміі 
можна знайсьці не ў сацыяльнай сфэры, а ў 
навядзеньні паўнавартаснага ўліку рэзэрваў 
ды рэсурсаў у шматлікіх стратных галінах 
народнай гаспадаркі”. 

Міністар працы й сацыяльнай абароны 
Ўладзімер Патупчык адразу пасьля прыняцьця 
рашэньня ў Палаце прадстаўнікоў паведаміў, 
што тыя сродкі, якія атрымаецца вызваліць у 
выніку дзеяньня закону, будуць скіраваныя 
ў падтрымку шэрагу сацыяльных праграмаў. 

Міністар пры гэтым заўважыў, што разумее 
неадназначнасьць пытаньня, але разьлічвае 
на разуменьне з боку грамадзкасьці. 

Патупчык: “Мы выдатна разумеем, што гэты 
закон неадназначна ўспрымаецца ў грамадз-
тве. Але хачу сказаць пэсымістам: гэтае рашэ-
ньне будзе працаваць на карысьць дзяржавы 
й дазволіць нам эфэктыўна выкарыстоўваць 
бюджэтныя сродкі”. 

Кіраўнік сацыялягічнай службы “Люстра” Ле-
анід Міхейчыкаў сумняецца, што пазбаўленьне 
льготаў можа выклікаць масавае абурэньне. 
На думку сацыёляга, беларусы яшчэ не гатовыя 
да гэтага. 

Міхейчыкаў: “Хваляваньняў ня будзе. Тая 
мяжа, за якой яны пачынаюцца, яшчэ не да-
сягнутая. Мяркую, што пройдзе ўсё спакойна. 
Запас трываласьці ў нашага народа яшчэ 
ёсьць”. 

Дэпутатка Вольга Абрамава мяркуе, што 
прыняцьце закону аб скасаваньні льготаў 
не выклікае масавых хваляваньняў, але 
пры гэтым значна адаб’ецца на настроях 
грамадзтва. 

Абрамава: “Ня думаю, што беларускія палі-
тычныя партыі ды прафсаюзныя арганізацыі 
выявяць тут высокую дзеяздольнасьць. А 
вось на настроях грамадзкасьці гэтае рашэ-
ньне адаб’ецца самым негатыўным чынам. 
Вельмі значную колькасьць людзей кранае 
сёньняшняе рашэньне. І калі гэты праект будзе 
падпісаны прэзыдэнтам, то шмат хто палічыць 
сябе пакрыўджаным”. 

У лік такіх пакрыўджаных, пра якіх кажа 
дэпутатка, трапілі і ліквідатары аварыі на 
Чарнобыльскай АЭС. Кіраўнік аб’яднаньня 
“Ліквідатар” Аляксандар Валчанін кажа, што 
яны вырашылі пакуль ня ладзіць мітынгу пра-
тэсту супраць прыняцьця закону, які пазбаўляе 
іх шэрагу льготаў. Грамадзкі актывіст зьвярта-
ецца да эўрапейскай супольнасьці з просьбай 
выявіць падтрымку ліквідатарам. 

Валчанін: “Калі чыноўнікі й дэпутаты ня 

хочуць ісьці з намі на перамовы, будзем пра-
цаваць з эўрапейскай супольнасьцю. Будзем 
намагацца сумесна працаваць зь Італіяй, 
зь Нямеччынай, Літвой. Будзем намагацца 
нашым інвалідам прадастаўляць пуцёўкі ў 
адпачынак у іншых краінах. Спадзяюся, што 
ААН, Эўракамісія, Эўразьвяз не застануцца 
ўбаку ад нашых праблемаў”. 

Акцыі пратэсту супраць прыняцьця закону 
аб скасаваньні льготаў прайшлі ў Магілёве 
й Менску і былі нешматлікімі. У сталіцы на 
плошчы Незалежнасьці сабралася ля 20 
чалавек. Акцыя трывала з паўгадзіны, пасьля 
чаго некалькі яе ўдзельнікаў былі затрыма-
ныя. У Магілёве ў аўторак увечары сабралося 
ўдвая болей людзей, 12 чалавек затрымалі. 
Сярод іх – інвалід другой групы Сяргей Гіркін, 
якому міліцыянты моцна пашкодзілі руку. 
Усе затрыманыя напісалі скаргі на дзеяньні 
супрацоўнікаў праваахоўных ворганаў. 

Нагадаем, што днямі Алесь Каліта, кіраўнік 
Моладзі БНФ, якая актыўна праводзіць кам-
панію супраць скасаваньня льготаў, заявіў, што 
цяпер ідзе падрыхтоўка да агульнанацыяльнай 
студэнцкай акцыі пратэсту. 

Каліта: “Калі ўлада ня пойдзе нам насустрач 
і будзе працягваць паводзіць сябе па-хамску 
ў дачыненьні да студэнтаў і школьнікаў, то 
зь 9 верасня пачынаецца агульнацыяльная 
кампанія студэнцкіх страйкаў”. 

Цікава, што самі дэпутаты прадстаўнікоў 
маюць некаторыя прывілеі. Так, напрыклад, 
яны ходзяць не ў звычайную паліклініку, а 
праходзяць агляд ў адмысловай установе – ля-
чэбнай камісіі. Дэпутат Палаты прадстаўнікоў 
другога скліканьня Ўладзімер Парфяновіч 
сьведчыць таксама, што дэпутаты атрымліва-
юць у дадатак да гадавога заробку гэтак званы 
“13-ты аклад”. 

Парфяновіч: “Гэтыя грошы даюць у дадатак 
да заробку, калі сыходзіў у водпуск. Грошы 
невялікія – 1.000 даляраў, можа болей”.

Сяргей Будкін

Ці выклікае адмена льготаў масавыя хваляваньні?

Палата прадстаўнікоў пры-
няла закон “Аб дзяржаўных 
сацыяльных ільготах, правох і 
гарантыях для паасобных катэ-
горыяў грамадзянаў”. У першым 
чытаньні за яго прагаласавала 
99, супраць – 2. У другім: за 
– 101, супраць – 1.

Згодна з законам, будуць ад-
мененыя многія з існуючых ця-
пер ільгот. Напрыклад, зьніжка 
кошту праезду на пасажырскім 
транспарце для навучэнцаў, 
вэтэранаў працы, грамадзян 
пры выкананьні службовых 
абавязках. 

Адмяняюцца ці абмяжоўва-
юцца льготы для былых вязьнях 

фашысцкіх канцлягераў. Будуць 
скарочаныя катэгорыі асобаў, 
якія маюць ільготы па аплаце 
жыльлёва-камунальных і мэ-
дычных паслугаў. 

Як  патлумачыў нашаму 
карэспандэнту міністар працы 
і сацыяльнай абароны Улад-
зімер Патупчык, гэты закон 
пройдзе звычайную працэдуру. 
Яго павінны зацьвердзіць у 
Савеце Рэспублікі, потым ён 
будзе падпісаны кіраўніком 
дзяржавы. Толькі прыблізна 
праз 6 месяцаў закон пачне 
дзейнічаць. 

Уладзімер Глод

ПА ЛАТА ПРА ДС ТАЎНІКОЎ ПРЫНЯЛА 
ЗАКОН АБ А ДМЕНЕ ЛЬГОТАЎ

РА ДЫЁ СВАБОД А

МІЛІЦЫЯНТЫ ЎВАРВА ЛІСЯ Ў ОФІС 
“РАТ УШЫ” Ў ГОРА ДНІ 

Супрацоўнікі міліцыі увар-
валіся ў офіс грамадзкай ар-
ганізацыі “Ратуша” у Горадні, 
калі там адбывалася паседжа-
ньне руху “За свабоду”.

Меркавалася, што на па-
седжаньні старшынём руху 
мае быць абраны Аляксандар 
Мілінкевіч. 

Міліцыянты гвалтоўна выкід-
ваюць людзей з памяшканьня. 
На пытаньні, на якіх падставах 
адбываецца гвалтоўнае вы-
даленьне, адказваюць, што, 
паводле іх зьвестак, у будынку 
знаходзіцца бомба.

Любоў Лунёва

На сёньняшнім паседжаньні 
Палітрада аб’яднаных дэмсілаў 
вырашыла пачаць палітычную 
кампанію “Скажы Лукашэнку 
– Не!”

Кампанія накіраваная супра-
ць адмены льгот і сацыяльных га-
рантяў для грамадзянаў. Падчас 
кампаніі плянуецца правесьці 
сэрыю пікетаў па ўсёй краіне. 

Актывістка ПКБ Алена Скрыган 
паведаміла, што ў Менгарвыка-
нам пададзеная заяўка аб пра-
вядзеньні пікету ў Міжнародны 
дзень абароны дзяцей. Такія 
ж акцыі пройдуць і ў абласных 

цэнтрах. Спадарыня Скрыган 
сказала: 

“Мы плянуем ў Менску і ў аб-
ласных цэнтрах правесьці пікеты 
супраць адмены сацыяльных 
гарантый, у першую чаргу для 
дзяцей,– гэта дзеці да трох гадоў, 
якім адмяняюцца бясплатныя 
лекі. Для студэнтаў і школьнікаў, 
якім плянуецца адмяніць ільготы 
на праезд у грамадзкім транс-
парце. І мы ў гэты дзень будзем 
пратэставаць супраць адмены 
льгот для інвалідаў і вэтэранаў”. 

Старшыня АГП Анатоль Лябед-
зька патлумачыў мэты кампаніі: 

“Праінфармаваць людзей ў 

першую чаргу. Трэба давесьці, 
што трэба наводзіць парадак з 
ільготамі, з многімі з іх, але мы 
павінны акцэнтаваць, што ўлада 
не пачаўшы рэформы ў краіне і 
пайшоўшы на татальную лікві-
дацыю сацыяльных гарантый, 
стварае надзвычай складаную 
сытуацыю для асобных людзей, 
асобных семя’ў і  катэгорый 
насельніцтва. Гэта можа быць 
вельмі значнае пагаршэньне 
сацыяльнага становішча многіх 
грамадзянаў і мы павінны зма-
гацца за іх правы. Гэта якраз і 
ёсьць мажлівасьць для каалі-
цыі праявіць сябе і паказаць, 

што яна здольная абараняць 
людзей”. 

Паводле лідэра аб’яднаных 
дэмсілаў Аляксандра Мілінкеві-
ча, палітычныя сілы мусяць выка-
заць сваю думку адносна скара-
чэньня сацыяльных праграмаў: 

“Мы мусім заўсёды гаварыць 
пра тое, што баліць найперш 
людзям, а ня нам – на кангрэсах. 
Таму, я лічу, што гэта вельмі важ-
на. Іншая справа ці ў гэтай нашай 
заангажаванасьці ў кангрэсе, 
ці мы здольныя сёньня нешта 
зрабіць. Можа, астынем пасьля 
кангрэсу і тады, магчыма, і будзе 
зроблена”.

Апазыцыя пачынае кампанію 
“Скажы Лукашэнку – Не!”


